
Dikolo di ile tSa tswalelwa dikgwedi tSe mmalwa ka
lebaka la kiletSo ya mosepelo nageng ka moka. KiletSo
ya mosepelo e be e nepiSa go fokotSa khuetSano ya
Covid-19.

Ge dikolo di bulwa, barutwana ba bangwe ba be ba sa
dutSe gae.

Sekolong sa poraemari sa Maxeke, ke nako ya thutiso
ya Mabokgoni a Bophelo gonabijale.



Morutabana Piti o nyaka go tseba gore barutwana ba
be ba phela bjang ka nako ya kiletSo ya mosepelo.

“Ke nyaka go kwa ka maitemogelo a lena ka nako ya
kiletSo ya mosepelo,” a realo go barutwana.

Sello o ile a thoma, “Tate o dumela gore yo mongwe le
yo mongwe o swanetSe go ba le mokgwa wa tlwaelo
wo o beakantSwego.”



“Ka gona, o be a re tsoSa mesong ye mengwe le ye
mengwe go tloga ka Mosupologo go fihla Labohlano.
O be a nepisa gore re dira moSomo wo bohlokwa go
tloga ka iri ya 8 mesong go fihla ka iri ya 2
mathapama,” Sello a realo.

Munya a botSisa, “Na mosomo wo bohlokwa ke ofe?”

“Ke moSomo wa go ba le setsSweletSwa,” Sello a fetola.



“Ee Sello, go bjalo,” morutisi Piti a realo.

Sesi wa Sello, Neo a tlalelet3a, “Tate o ile a netefatSa
gore nako yela ya kiletSo ya mosepelo e no swana le
nako ya go ya sekolong!”

Neo a re, “Selo se tee fela seo ke ipshinnego ka sona ka
nako ya kiletSo ya mosepelo ke gore re be re Soma
mmogo ka lapa ge re dira meSongwana ye mentsi.”



Munya a re, “Ke nagana gore ke SomisitSe nako ya ka
gabotse. Ke be ke dira poeletSo ya moSomo wa ka wa
Mmetse gobane ke nyaka go kaonafatSa meputso ya
ka.

Ke be ke bogela difilimi le go ithabiSa ka go raloka
dipapadi tSa ka ntle. Gape ke be ke itloSa bodutu ka go
bala.

Ke be ke itShidulla gore ke dule ke phetSe gabotse.”



Basani a re, “Mabapi le kiletSo ya mosepelo, ke nagana
gore go bile le tSe di botse le tSe mpe.

TSe di botse e bile gore ke kgonne go hwetSa nako ya
go khutsa, ka kgona le go fetSa nako ye ntsi le ba lapa
la geSo. Ke SomisitSe nako ye go bala dipuku le go
ikgopotSa mosomo wa sekolo,” a hlalosa bjalo.



A iSa pele ka go re, “Ke be ke tshwenyegile ka basomi
ba ka magaeng gore ba tla hwetSa megolo ya bona na.

Ke be ke tShogetSe lapa la geSo ka ge batho ba sa
kgaotSe go tshela molao.”

MorutiSi Piti a dumela ka hlogo. O a tseba gore ka
nako ya kiletSo ya mosepelo, go be go le bonolo go
dula o tShogile le go belaela.



Yash a re, “Ka lapeng la geso, re ba ba tshelelago. Le
ge ke ba rata kudu, go ba ka gae ka mehla go be go
ntlhakantSha hlogo.

Mma o ile a rarolla bothata bjo ka go nthekela papadi
ya Monopoly. E be e le papadi ya ka ya mmamoratwa
ge ke sa le ngwana.”

Yash a fetSa ka go re, “Ke be ke raloka Monopoly kudu
ka nako yeo. Ke ile ka ba ka nagana go Soma mosomo
wa go rekisa dintlo!”

Amanda a sega gomme a re, “Seo nna ke se dirilego ka
nako ya kiletSo ya mosepelo e be e le go apea le go
paka dikuku. Ke be ke hlologetSe sekolong e le ruri!”

Barutwana ba bantSi ba dumelelana le yena.



MorutiSi Piti a re, “Go bohlokwa go bolela le motho yoo
re mo tshepago mabapi le maikutlo a rena.

Lehono ke kwele dikakanyo tSe di botse tSa go kgona
go lebeletSana le mathata a bophelo.

A re tSweleng pele go bolela ka ditaba tSe gosasa,”
morutiSi Piti a realo ge tshipi ya sekolo e lla.

——Dipotsiso

1. Ngwala ditlhaloSo tSa mebolelwana ye:
go lebeletSana le, go fa mathata, go
tshwenyega, tlwaelo.

2. Ngwala mantSu ao a ganetSanago go
tSwa kanegelong.

3. HlaloSa motlae wa Yash.

4, Ke dife dikgopolo tSe tharo tSa go thusa
go phela le ge bophelo bo na le
mathata?

5. Na o dumelelana le kgopolo ya Basani
ka kiletSo ya mosepelo? HlaloSa karabo

yd gago.

Pukukanegelo ye e theilwe godimo ga dipego
tSa bana tSa Radio RX. Radio RX ke seteiSene sa
seyalemoya sa inthanete sa bana seo se
tSweletSwago le go diragatswa ke bana, ba
direla bana.

SeteiSene se, se gaswa go tSwa Bookelong bja
Bana bja Red Cross War Memorial go la Kapa.

Radio RX e thusa bana go anega dikanegelo
mabapi le ditaba tSeo di lego bohlokwa mo go
bona.

Etela RX Radio

https://rxradio.co.za/

